
ᐋᑮᑎᐊ ᑕᕆᐅᖓᑕ ᓄᓇᖁᑎᖓ ᕿᑎᕐᒥᐅᓂ ᓄᓇᕗᒥ, ᐃᓗᐊᓐᓂ 1:50,000 ᑲᓇᑕᐅᑉ ᓄᓇᖑᐊᖓᓂ,
ᓈᓴᐅᑎᖃᖅᑐᖅ 076M11. ᓄᓇᖁᑎᖓ ᓯᒡᔭᖓᓐᓂ ᐋᑮᑎᐊ ᑕᕆᐅᖓᓂ, ᐃᓗᑐᓂᐊᓂᓯᐅᕐᓗᓂ ᐊᖏᓪᓗᖅᑕᐅᑉ,
160 ᑭᓚᒦᑐ ᐅᐊᖕᓇᖓᓐᓂ ᖁᕐᓗᖅᑑᑉ ᐊᒻᒪ 305 ᑭᓚᒥᑐ ᓂᒋᐊᓐᓂ ᐃᖃᓗᒃᑐᑎᐊᑉ. ᓄᓇᖁᑎᖓ ᐊᑕᓯᕐᒥ
ᐅᔭᕋᖕᓂᐊᕐᓂᕐᒧᑦ ᐊᖏᕈᑎᖃᖅᑐᖅ ᐃᓄᐃᑦ ᓄᓇᖁᑎᖓᓐᓂ ᓄᓇᐅᑉ ᓈᓴᐅᑎᖓ CO-31 ᐊᒻᒪ ᐊᑕᐅᓯᖅ
ᑲᓇᑕᐅᑉ ᒐᕙᒪᖏᑕ ᓄᓇᖁᑎᖓᑎ ᓈᓴᐅᑎᖓ CO-32. ᓄᓇᖁᑎᖓ ᑕᒻᒪᕇᒃᑯᒻᒥ ᓈᓴᐅᑎᖃᖅᑐᖅ
67°42’21.6”N ᐊᒻᒪ 111°32’13.2”W ᐅᕙᓘᓃᑦ 483608 Easting/7510147 Northing, ᐊᑐᕐᓗᓐᓂ
ᓯᓚᕐᔪᐊᕐᒥ ᑕᒻᒪᕇᑯᒻᒥᒃ  (UTM) ᓄᐊᑦ ᐊᒥᐊᕆᑲᒻᒥ ᐊᓯᐅᑕᐃᓕᔪᑎᑉ ᓈᓴᐅᑎᖓ 83 ᐊᕕᒃᓯᒪᓂᖓ 12.

ᕿᓂᕐᓂᕐᒧᑦ ᐊᖏᕈᑦ ᐊᖏᑎᒋᔪᖅ ᓄᓇᖓ 2,652.63 ᕼᐃᒃᑎᐊᖑᑉᓗᓐᓂ ᐊᑕᐅᓯᐅᓂᖓᓐᓂ MEA, WestKit-
0001, ᐊᑯᓂᖓᓂ ᓄᓇᕗᒥ ᑐᖓᕕᒃᑯᑦ ᐊᒻᒪ ᓄᓇᕗᒻᒥ ᐅᔭᕋᖕᓂᐊᖅᑎᑦ ᑯᐊᐳᕆᓴᓐ ᐅᑉᓗᖃᕐᓗᓐᓂ ᔪᓐᓂ 1,
2014 ᐋᕿᒋᐊᓚᐅᕐᓗᓐᓂ ᒪᐃ 27, 2016 ᐊᒻᒪ ᓄᕕᒻᐱᕆ 1, 2016. ᑕᒻᓇ  MEA ᓴᓂᕙᒐᐅᓚᐅᕐᒪᑦ
ᐅᔭᕋᖕᓂᐊᖅᑎᑦ ᐊᑎᖃᖅᑐᑦ West Kitikmeot Gold (WKG), ᐃᓚᒋᔭᐅᑉᓗᓐᓂ ᐅᔭᕋᖕᓂᐊᖅᑎᓄᑦ NRC,
ᐊᒃᑐᐱᕆ 1, 2019. ᑲᓇᑕᐅᑉ ᒐᕙᒪᖏᓐᓂ ᕿᓂᕐᕕᒋᔭᐅᓂᐊᖅᑐᖅ ᓄᓇᐅᑉ ᐊᖏᓂᖓ 215.499 Hᐃᒃᑎᐊᔅ,
ᐃᓚᖓᓗ ᓄᓇᐅᑉ ᐅᖓᑖᓂᓯᐅᕐᓗᓐᓂ ᕿᓂᕐᓂᐅᑉ ᐊᖏᕈᑎᖓᑕ ᓄᓇᖁᑎᖓᓂ.

ᐱᓕᕆᐊᖑᔪᒪᔪᖅ ᕿᓂᕐᓂᐊᕐᑐᑦ ᐊᑭᑐᔪᓂᒃ ᐅᔭᕋᖕᓂᒃ ᓄᓇᒻᒥᑦ, ᓄᓇᖑᐊᓕᐅᕐᓗᑎᒃ, ᐅᔭᖃᖕᓂᒃ
ᖃᐅᔨᓴᕐᓂᐊᖅᑐᑦ ᐊᒻᒪ ᓄᓇᐅᑉ ᐃᓕᖁᓯᖓᓐᓂᒃ ᖃᐅᔨᓴᕐᓂᐊᕐᓗᑎᒃ ᖃᖓᑕᓗᑎᒃ ᐊᒻᒪ ᓄᓇᒥᓯᐅᕐᓗᑎᒃ ᐊᒻᒪ
ᐃᑰᑕᕐᓗᑎᒃ ᐊᖏᓂᖃᖅᑐᒥᒃ  5,000ᑎᑭᓪᓗᒍ 10,000 ᒦᑐᔅ ᐅᑭᐅᓗᒃᑖᖅ. ᐱᓕᕆᑉᕕᖓ ᐅᑭᐅᑉ ᐃᓗᐊᓐᓂ
ᑭᓯᐊᓐᓂ ᒪᑐᐃᖓᑕᕐᓗᓐᓂ ᑕᑉᑯᓂᖓ ᐱᓕᕆᔪᓐᓄᑦ ᐊᑐᒐᐅᓂᐊᖅᑐᖅ. ᐊᒪ ᓱᓕ, ᓯᑲᐅ ᐅᒥᐊᕐᔪᐊᖅ
ᑐᓚᒡᕕᖃᕐᓂᐊᕐᓗᓐᓂ ᑲᓇᖕᓇᖓᓐᓂ ᐃᓄᐃᑦ ᓄᓇᖁᑎᖓᑕ CO-31, ᑕᒻᓇ ᐱᖁᑎᓐᓂᒃ ᐃᓂᒃᓴᐅᓂᐊᖅᑐᖅ
ᐅᓯᔭᐅᓐᓂᑯᓐᓂᒃ ᐊᑐᕐᓂᐊᖅᑐᓂᒃ, ᐅᖅᓱᐊᓗᖕᓂᒃ ᐊᒻᒪ ᐱᓕᕆᔪᑦ ᐱᖁᑎᖏᓐᓂᒃ. ᕼᐊᓕᑲᑉᑕ ᐃᓄᖕᓂᒃ
ᐱᖁᑎᓂᒃᓗ ᐅᓯᑦᑕᕐᓂᐊᖅᑐᖅ ᐱᓕᕆᐊᕆᔭᐅᔪᑦ ᑕᑯᔭᖅᑐᖅᑕᕐᓗᒋᑦ.

ᐱᓕᕆᑉᕕᒃᐅᖓᓯᖕᓂᖓ 2 ᑭᓚᒥᑐ ᐅᒥᐊᕐᔪᐊᑉ ᑐᓚᒡᕕᖓᓐᓂᑦ ᓄᓇᑐᖃᐅᒪᐅᖅᑐᒥ ᐅᕆᕖᓐᓄ ᐅᔭᕋᖕᓂᐊᖅᑎᑦ
ᐊᑐᖅᑕᐅᓚᐅᖅᑕᖓᓐᓂᑦ 1980 ᖃᓂᒋᔭᖓᓂ. ᐱᓕᕿᑉᕕᐅᑉ ᐃᓂᒋᔭᖓ ᒪᓐᓇ 67°43’12.9” N ᐊᒻᒪ
111°23’6.9” W ᐅᕙᓘᓃᑦ 483701E/7511726N UTM NAD 83 ᐊᕕᒃᓯᒪᓂᖓ 12. ᐱᓕᕆᑉᕕᖕᒥ ᐊᑕᐅᓯᕐᒥᒃ
ᑐᐱᖅᑕᖃᕐᓗᓂ ᑎᑎᕋᕐᕕᖕᒥᒃ (12X16’), 3 ᓯᓂᒃᑕᕐᕖᑦ (12X16’ ᐃᓛᒃᑯᑦ), 1 ᐊᓐᓂᐊᕐᕕᒃ  (12X16’), 1 ᐃᒐ
(16X20’), 1 ᐸᓂᖅᓯᕐᕕᒃ (16X20’), 1 ᐅᑳᓕᐅᕈᑎᑦ ᐱᖁᑕᐅᓯᕕᒃ ᐅᕙᓗᓂᑦ ᑐᐱᖅ Weatherhaven
ᐊᑎᖃᖅᑐᖅ (14X16’), 1 ᐅᔭᕋᖕᓂᒃ ᑎᑎᕋᕐᕕᒃ ᖃᐅᔨᓴᕐᕕᐅᑉᓗᓂ ᐊᒪ ᐱᖁᑕᐅᓯᕕᐅᑉᓗᓐᓂ (16X20’) ᐊᒻᒪ 1
5’x5’ ᐊᓇᕐᕕᐅᑉᓗᓐᓂ. ᑕᑉᑯᐊ ᐃᒡᓗᕐᔪᐃᑦ ᐱᖁᑎᓪᓗ ᑐᐱᐅᓂᐊᖅᑐᑦ ᐊᑎᖃᕐᓗᑎᒃ Weatherhaven
ᐊᔨᖏᓪᓘᓃᑦ ᐊᒪ ᓵᑐᕋᕐᓂᒃ ᓇᑎᖃᕐᓗᑎᒃ.

ᐅᖅᓱᐃᑦ ᐱᖁᑎᓪᓗ ᐅᒥᐊᕐᔪᐊᑯᑦ ᐊᒡᔭᖅᑕᐅᓂᐊᖅᑐᑦ ᐱᓕᕆᑉᕕᖕᒧᑦ, ᐊᒻᒪ ᐅᖅᓱᐊᓗᒃ, ᖃᖓᑕᓲᑉ ᐅᖅᓱᖓ,
ᐳᑉᓚᐃᑦ, ᕿᔪᐃᑦ ᐊᒻᒪ ᑭᐅᓯᐊᒻ ᑯᓗᐊᕋᐃᑦ. ᐅᒥᐊᕐᔪᐊᑉ ᐊᖏᓂᖓ ᐃᓱᒪᒋᓗᒍ ᐊᒻᒪ ᓯᓚᐅᑉ. ᐅᖅᓱᐊᐃᑦ
ᖃᖓᑕᓲᒃᑯᑦ ᐊᒡᔭᖅᑕᐅᔪᖕᓇᖅᑐᑦ ᐱᓕᕆᑉᕕᖕᒧᑦ ᐃᑰᑕᕐᕕᖕᒧᓪᓗ, ᐅᕙᓗᓂᑦ ᓯᒡᔭᒧᑦ ᓅᒥᐊᓚᐅᕐᓗᒋᑦ ᐊᒻᒪ
ᕼᐊᓕᑲᑉᓴᑯᑦ ᐊᒡᔭᖅᑕᐅᓕᕐᓗᑎᒃ. ᐅᖅᓱᓂᒃ ᑲᑎᑦᓱᐊᖅᑕᖃᕐᓂᐊᖅᑐᖅ ᐱᓕᕆᑉᕕᐅᑉ ᖃᓂᒋᔭᖓᓐᓂ.
ᐊᒥᓱᓗᐊᖏᑐᑦ ᖃᑦᑕᐅᔭᕐᔪᐃᑦ ᑲᑎᑕᐅᓯᒪᓂᐊᖅᐳᑦ ᐃᑰᑕᕐᕕᐅᑉ ᖃᓂᒋᔭᖓᓐᓂ. ᐊᒪ ᓱᓕ, ᐊᑐᒐᐅᓇᔭᖅᑐᑦ
ᐊᓯᐊᒍᑦ ᐅᖅᓱᑦ (ᑐᖔᓐᓂ 4,000 ᓖᑐᔅ) ᐅᔭᕋᖕᓂᐊᖅᑎᓄᑦ ᐊᑐᒐᒃᓴᐅᓂᐊᕐᓗᑎᒃ ᐱᓕᕆᑉᕕᖕᒥ.

ᐅᑭᐅᑕᒪᑦ ᕿᓂᕐᓂᖅ ᐊᒻᒪ ᐃᑰᑕᕐᓂᖅ ᐱᒋᐊᕐᓂᐊᖅᑐᑦ ᐅᐱᕋᒃᓴᒻᒥ ᒪᐃᒻᒥ ᐊᒻᒪ ᑎᑭᓗᒍ ᓯᑉᑕᒻᐸ. ᐅᑭᐅᒻᒥ ᑭᓯᐊᓐᓂ
ᐃᑰᑕᓚᖏᑐᑦ ᒪᓐᓇ ᐃᓱᒪᓕᐅᖅᓯᒪᖏᒪᑕ ᐅᑭᐅᑉ ᓯᓚᖓ ᐱᔪᑕᐅᑉᓗᓐᓂ ᐊᔪᕐᓴᕈᑕᐅᓂᐊᕐᒪᑦ.

ᐱᓕᕆᐊᑦ ᐊᖏᖅᑕᐅᓯᒪᕗᑦ ᕿᑎᕐᒥᐅᑦ ᐃᓄᐃᑦ ᑲᑐᔨᖃᑎᒌᓄᑦ ᓄᓇᐅᑉ ᐊᑐᕈᖕᓇᐅᑎᖓᑕ ᓚᐃᓴᖓᓐᓂ
KTL317C015 ᐊᒻᒪ ᓄᓇᕗᒥ ᐃᒪᓕᕆᔨᑦ ᑲᑎᒪᔨᖏᑕ ᖃᓄᐃᑑᓂᖓᓄ B ᐃᒥᐅᑉ ᓚᐃᓴᖓᓐᓂ 2BE-ABP1823.

WKG ᒪᓐᓇ ᑐᒃᓯᕋᕐᒪᑦ ᓄᑕᒻᒥᒃ ᓄᓇᕗᒥ ᐃᒪᓕᕆᔨᑦ ᑲᑎᒪᔨᖏᓐᓂᑦ ᐃᒥᐅᑉ ᓚᐃᓴᖓᓐᓂᒃ ᓇᓴᐅᑎᖃᖅᑐᒥᒃ 2BE-
ABP1823, ᑕᒻᓇ ᐊᔪᖏᑎᑦᓯᔪᖅ ᐃᒥᕐᒥᒃ ᐊᑐᕈᖕᓇᕐᓗᑎᒃ 42 m3/ᐅᑉᓗᑕᒫᑦ (40 m3/ᐅᑉᓗᑕᒫᑦ ᐃᑰᑕᕐᒧᑦ ᐊᒻᒪ
2 m3/ᐅᑉᓗᑕᒫᑦ ᐱᓕᕆᑉᕕᖕᒧᑦ. ᐊᕿᒋᐊᕈᑎᖓ ᑐᒃᓯᕋᖅᑕᐅᔪᖅ  ᐃᒥᐅᑉ ᐊᒡᓕᒋᐊᕈᒪᓂᖓᓄᑦ ᐅᕗᖓ 299
m3/ᐅᑉᓗᑕᒫᑦ, 289 m3/ᐅᑉᓗᑕᒫᑦ ᐃᑰᑕᕐᒧᑦ ᐊᒻᒪ  10m3/ᐅᑉᓗᑕᒫᑦ ᐱᓕᕆᑉᕕᖕᒧᑦ.




